
Strategaeth Caffael Drafft                                    Pwyllgor Craffu Corfforaethol 
 

1. Beth yw’r mater sydd yn cael ei 
ystyried fel eitem craffu? 

Yn  y Gweithdy Blynyddol ar gyfer llunio 
blaenraglen y Pwyllgor Craffu 
Corfforaethol ar gyfer 2015/16, 
adnabu’r aelodau yr angen i graffu’r 
Strategaeth Caffael ddrafft cyn iddo 
gael ei fabwysiadu gan y Cabinet.    
 
Yn 2013/14, bu i’r Cyngor wario £185m 
ar ddarparu nwyddau, gwaith a 
gwasanaethau gan sefydliadau allanol, 
ac mae cyfrifoldeb felly i sicrhau y 
defnyddir adnoddau’r Cyngor yn y 
ffordd orau posib i gwrdd ag anghenion 
trigolion y sir, gan sicrhau’r gwerth 
gorau i’r Cyngor a’r economi leol ar yr 
un pryd. 
 
Mae’r Strategaeth Caffael sydd ar ffurf 
drafft ar hyn o bryd yn gosod y cyfeiriad 
polisi, amcanion a blaenoriaethau i’w 
gweithredu yn gorfforaethol, 
rhanbarthol a chenedlaethol hyd at 
2017. 
 

2. Beth all y Pwyllgor Craffu ei ystyried? I. Pa mor llwyddiannus fu’r 
Strategaeth Caffael blaenorol 
(2008-2011) o safbwynt 
cyflawni ei holl amcanion? 
 

II. Beth yw uchelgais cyffredinol y 
Cyngor ar gyfer caffael fel y 
nodir yn y Strategaeth ddrafft, 
ac a ydi’r uchelgais yn 
gyrraeddadwy ac yn realistig? 
 

III. Sut mae’r Cyngor yn llwyddo i 
daro cyd-bwysedd rhwng 
sicrhau gwerth am arian drwy 
caffael a chadw’r budd yn lleol? 
 

IV. Pa ymgysylltu ffurfiol/anffurfiol 
sydd wedi bod gyda buddeiliaid 
yn lleol er mwyn sicrhau fod y 
sector preifat a’r trydydd sector 
yng Ngwynedd wedi eu paratoi 



ar gyfer, ac yn gallu manteisio i’r 
eithaf ar brosesau caffael 
newydd y Cyngor, er sicrhau 
cadw’r budd yn lleol? Beth oedd 
canlyniadau unrhyw 
ymgysylltu? 
 

V. A oes adnoddau digonol gan y 
Cyngor i wireddu’r Strategaeth 
Caffael newydd? 
 

VI. A yw’r mesuryddion ar gyfer y 
Strategaeth ddrafft yn addas i 
bwrpas, ac yn cynnwys effaith 
ariannol gwariant y Cyngor, ac 
effaith ar drigolion? 
 

VII. Sut mae sicrhau ymrwymiad a 
dealltwriaeth ar draws y Cyngor 
i wireddu’r trefniadau caffael 
newydd ac amcanion y 
Strategaeth? 
 

VIII. Pa mor sicr ydym fel Cyngor 
ynglŷn â chyfraniad caffael at 
ganfod arbedion ariannol i’r 
Cyngor? Beth yw swm yr 
arbediad y gobeithir ei wireddu 
yn ystod oes y Strategaeth 
Caffael yma? 
 

IX. A yw rheolaeth categori yn 
cynnig y cyfle gorau i sicrhau 
rheolaeth gadarn o drefniadau 
caffael y Cyngor, a’r cyfle gorau i 
sicrhau gwerth am arian/ 
arbedion ariannol? 
 

X. Pa mor weithredol yw e-gaffael 
ar draws y Cyngor? 

 
XI. A yw’r holl fframweithiau / 

polisïau lleol, rhanbarthol a 
chenedlaethol yn y maes caffael 
yn cyfarch gofynion ieithyddol 
Cynllun Iaith y Cyngor (Safonau 
Iaith arfaethedig) a’r canllaw 



“Gosod Contractau 
Gwasanaethau Cyhoeddus a’r 
Iaith Gymraeg)? Pa ddulliau 
sydd mewn lle i fesur 
cydymffurfiaeth gyda gofynion 
Cynllun Iaith y Cyngor? 
 

3. Beth fydd craffu yn ei gyflawni? Cwestiynu uniongyrchol ar yr Aelod 
Cabinet er mwyn ceisio dylanwadu ar 
bolisi a/neu benderfyniad yr Aelod 
Cabinet i’r dyfodol. 
 

4. Ffurf y craffu Cwestiynu penodol yn y Pwyllgor Craffu 
ei hun ar y cwestiynau yn 2 uchod. 
 

5. Aelod Cabinet Atebol Cynghorydd Mandy Williams-Davies 
 

 


